
SALI KADRIA

ZHVILLIMET BRENDA NACIONALIZMIT SHQIPTAR
NE VITET 1920-1921°

Né Kkété trajtesé do té pérgendrohemi né zhvillimin politik té
nacionalizmit shqiptar, duke u fokusuar kryesisht né dy aspekte kryesore:

1. Zhvillimet politike brenda Komitetit “Mbrojtja Kombétare e
Kosovés™;

2. Raportet e drejtuesve t€ Komitetit “Mbrojtja Kombétare e
Kosovés” me grupet e tjera nacionaliste shqiptare gjat€é periudhés
historike té marré né studim.

Né vitet 1920-1921, nacionalizmi shgiptar njohu njé rritje cilésore.
Mirépo, edhe gjaté késaj periudhe nuk munguan véshtirésité, problemet
dhe mosmarréveshjet né mesin e nacionalistéve, té cilat u nxitén sa nga
ndérhyrja e faktorit té jashtém, po aq edhe nga divergjencat personale,
krahinore, fetare si dhe nga rivaliteti politik.

Né fund té vitit 1919 dhe né fillim té vitit 1920, filluan té
tensionoheshin marrédhéniet ndérmjet drejtuesve t€ Komitetit “Mbrojtja
Kombétare e Kosovés”. Acarimi i1 marrédhénieve né€ mesin e
pérfagésuesve té krahut té nacionalizmit irredentist u kushtézua edhe nga
situata e réndé politike né té cilén ndodhej céshtja shgiptare. Né kété
periudhé, mbetej e hapur céshtja, nése lufta e shqgiptaréve duhej té
drejtohej kundér shteteve fqinje, apo pushtuesve italiané. Hasan
Prishtina, Bajram Curri e té tjeré mendonin se bashkimi i Kosovés me
Shqipériné nuk mund té realizohej pa ndihmén e Italisé. Megenése Italia
kishte kontradikta dhe interesa té kundérta me Mbretériné Serbo-Kroato-
Sllovene, ata shpreheshin se shqiptarét duhej ta shfrytézonin até né dobi
té céshtjes kombétare. Né té njéjtén kohé, kéta pérfagésues dyshonin se

* Kumtesé e mbajtur né Konferencén shkencore “Komiteti ‘Mbrojtja Kombétare e
Kosovés’ dhe koha e tij”, Tirané, 2 maj 2018, organizuar nga Instituti i Historisé prané
Akademisé sé Studimeve Albanologjike - Tirang, né bashképunim me Institutin e
Historisé “Ali Hadri” - Prishtiné dhe Institutin e Trashégimisé Shpirtérore e Kulturore
té Shqiptaréve - Shkup.

pas nénshkrimit t& marréveshjes Tittoni-Venizellos, drejtuesit e “Krahut
Kombétar” me origjiné kryesisht nga Shqipéria e Jugut, po nxisnin
shqiptarét té ngriheshin né lufté kundér Italisé, pasi ata synonin té
shpétonin vetém Vlorén dhe viset e Shqipérisé sé Jugut.®

Pavarésisht prirjes s€ njé pjese t€ drejtuesve té “Komitetit té
Kosovés” pér t’u orientuar drejt Italisé, deri né két€ periudhé, ata nuk i
kérkuan mbéshtetje késaj fugie, sepse druheshin se né shkémbim, ajo do
té kérkonte aneksimin e Vlorés, ndérkohé gqé Mbretéria Serbo-Kroato-
Sllovene do té kérkonte aneksimin e Shkodrés dhe té gjithé Shqipérisé sé
Veriut deri né lumin Mat, ndérsa Gregia do té kérkonte Shqipériné e
Jugut.?

Né acarimin e marrédhénieve mes Hasan Prishtinés dhe Rexhep
Mitrovicés ndikuan kéndvéshtrimet e ndryshme politike té tyre, e cila u
shogérua me njé retoriké té ashpér. Rexhep Mitrovica deklaroi se Hasan
Prishtina né bashképunim me Ali Shefget Shkupin, kishin formuar né
Tirané, njé grup me emrin “Pshtimi [Shpétimi] i Shqipnis”, i cili ishte
duke pércaré “Komitetin e Kosovés”. Sipas tij, grupi 1 Tiranés nén
drejtimin e Hasan Prishtinés, po vepronte kundér degés sé “Komitetit té
Kosovés” né Durrés.® Pér rrjedhojé, né radhét e krahut t& nacionalizmit
irredentist shqiptar u krijuan dy grupe: “Grupi i té rinjve” i drejtuar nga
Rexhep Mitrovica dhe grupi i drejtuar nga Hasan Prishtina.

Grupi i té rinjve t& degés sé “Komitetit t& Kosovés” né Durrés, si:
Rexhep Mitrovica, Halim e Sadik Gostivari filluan t& bashk&punonin me
organizatén “Krahu Kombétar”, por né€ té njéjtén kohé, ata nuk i
shképutén lidhjet me Mustafa Krujén, njé nga drejtuesit kryesoré té

! Arkivi Qendror Shtetéror i Republikés sé Shqipérisé (mé tej: AQSH), Fondi (mé tej: F.)
243, Viti (mé tej: V.) 1919, Dosja (mé tej: D.) 28/4, fl. 49-55. Letér e Hoxhé Kadriut
drejtuar Hasan Prishtinés, 22 shtator 1919.

% Lufta e popullit shgiptar pér clirim kombétar 1918-1920 (pérmbledhje dokumentesh),
pérgatitur nga Muin Cami dhe Hidajete Luga (Bejtja) né bashképunim me Dhimitér
Andonin, Mediha Shuterigin dhe Zekeria Rexhén, véll. I, Akademia e Shkencave e
Shqipérisé, Drejtoria e Pérgjithshme e Arkivave, Tirané: 1975, dok. nr. 219, f. 331-
335. Letér e drejtuesve t€ Komitetit “Mbrojtja Kombétare e Kosovés”, Hoxha Kadri,
Bedri Pejani, Sali Nivica dhe Bajram Fevziu drejtuar njé personi té paidentifikuar,
Shkodér, 27 gusht 1919.

® po aty, F. 35, V. 1919, D. 36/5, fl. 1167-1177. Letér e Rexhep Mitrovicés, drejtuar
Mid’hat Frashérit, Paris, 17 tetor 1919; po aty, F. 35, V. 1919, D. 34/5, fl. 5-6. Letér e
Rexhep Mitrovicés, drejtuar Mid hat Frashérit, Paris, 20 tetor 1919.

geverisé sé Durrésit." Pér shkak té bashképunimit t& tyre politik me
“Krahun Kombétar”, Hasan Prishtina e cilésoi grupin e té rinjve
kosovaré, si “axhami” [t€ papjekur] né politiké, si dhe u shpreh se
Rexhep Mitrovica po “mundohej ma shumé pér Gjinokastrén, e ma pak
pér Kosovén”.> Rexhep Mitrovica akuzoi Hasan Prishtinén se po nxiste
pérgarjen e shqiptaréve, “duke marré népér gojé Toské e Gegé me nji
gjuhé t& ndyté”.® Hasan Prishtina hodhi poshté kété akuzé, me
argumentin se pér té, “c’ka jan€ gegét, po ata jané toskét”. Ai u shpreh se
Rexhep Mitrovica sulmonte drejtuesit e Komitetit “Mbrojtja Kombétare e
Kosovés”, pér faktin se ai e dinte se Hoxhé Kadri Prishtina dhe Hasan
Prishtina kishin ndikim né Shqipériné e Veriut.”

Rexhep Mitrovica kritikoi edhe Hoxhé Kadri Prishtinén, gé mbante
detyrén e kryetarit t€ Komitetit “Mbrojtja Kombétare ¢ Kosovés” se, ai
kishte réné né ujdi me Hasan Prishtinén dhe nuk po zbatonte statutin e
késaj organizate. Hoxhé Kadriu u shpreh se ai nuk kishte asnjé
marréveshje me Hasan Prishtinén. Madje, ai kritikoi Rexhep Mitrovicén
se kishte formuar degén e “Komitetit t&¢ Kosovés” né Durrés, pa marré
mendimin e drejtuesve té késaj organizate.

Me propozimin e drejtuesve té€ “Krahut Kombétar”, pérfagésuesit e
“Komitetit t€ Kosovés” Hysni Curri, Rexhep Mitrovica, Bedri Pejani,
Halim e Sadik Gostivari dhe Sali Vugiterni zhvilluan njé takim me
Mustafa Krujén né Durrés.® Né fund té takimit, té dyja palét nénshkruan
njé marréveshje té fshehté, e cila né vija té pérgjithshme pati kété
pérmbajtje: 1. Mbajtjen e njé kongresi tjetér kombétar, né té cilin
drejtuesit e geverisé sé Durrésit té raportonin mbi veprimtariné e saj; 2.

* Sejfi Vllamasi, Ballafagime politike né Shqipéri 1897-1942, (Kujtime dhe vlerésime
historike), pérgatitur pér botim nga Maranglen Verli, Tirané: Vllamasi, 2012, f. 173.

> AQSH, F. 35, V. 1920, D. 36/5, fl. 1179. Letér e Rexhep Mitrovicés, drejtuar Mid’hat
Frashérit, 15 gusht 1920; S. Vllamasi, Ballafagime politike né Shqipéri..., f. 197.

® AQSH, F. 446, V. 1919, D. 3, fl. 23. Letér e Rexhep Mitrovicés drejtuar Hoxhé
Kadriut, 22 dhjetor 1919.

" Hasan Prishtina — Pérmbledhje dokumentesh 1908-1934, pérgatitur nga Kujtim Nuro
dhe Nezir Bata, Tirané: 8 Néntori, 1982, dok. nr. 61, f. 103-105. Letér e Hasan
Prishtinés drejtuar [Rakip Kaja Begollit?], nénkryetar i Komitetit “Mbrojtja
Kombétare e Kosovés”, 9 tetor 1919.

8 AQSH, F. 446, V. 1920, D. 4, fl. 7-19. Letér e Hoxhé Kadriut drejtuar Rexhep
Mitrovicés, 5 janar 1920.

° Mustafa Kruja — P. Paulin Margjokaj OFM, Letérkémbim (1947-1958), Shkodér:
Camaj-Pipa, 2006, dok. nr. 53, f. 199-200.

Zévendésimin e késaj geverie me njé geveri tjetér; 3. Propozimin e emrit
té Nexhip Dragés né kongres, si kandidaturé pér postin e kryeministrit té
geverisé sé re; 4. Qéndrimin e Mustafa Krujés né geveriné e pérkohshme
té Durrésit, pér aq kohé sa prania e tij do té shihej e nevojshme pér
céshtjen kombétare; 5. Mustafa Kruja duhej té pérpigej té crrénjoste
veprimtarin€ “esadiste” né€ Shqipériné e Mesme, si dhe t’i bindte
autoritetet italiane, gé té mos kundérshtonin mbajtjen e kongresit
kombétar; 6. Né prag té kongresit, Mustafa Kruja, duhej té nxiste kolegét
e geverisé sé Durrésit gé té dorézonin mandatin kongresit, né té kundért,
duhej té jepte doréhegjen e tij.*

Nga kjo marréveshje, duket se mé i fituar doli Mustafa Kruja, i cili
arriti t’i bind€ pérfaqésuesit ¢ Komitetit “Mbrojtja Kombétare té
Kosovés”, q¢ Kongresi Kombétar t€ mbahej mé 10 janar 1920, n€ qytetin
e Krujés, ku ai kishte ndikim. Komiteti “Mbrojtja Kombétare ¢ Kosovés”
ngarkoi Rexhep Mitrovicén, Hysni Currin dhe Xhemal Prishtinén pér té
marré pjesé né kété kongres. Hoxhé Kadriu dhe Bedri Pejani njoftonin se
“Komiteti 1 Kosovés” ishte lidhur me kété lévizje dhe se ata kishin
besimin se “pérfundimi 1 tij ka pér t’1 vu nji kapak krejt apatis€ sé
Shqipnisé sé Londrés™. ™

Drejtuesit e “Krahut Kombétar” mendonin se Mustafa Kruja ishte
duke béré lojén e italianéve. Pér kété arsye, ata ndérmorén dy hapa té
réndésishém politiké. Sé pari, ata vendosén organizimin e Kongresit
Kombétar né Lushnjé mé 21 janar 1920, duke braktisur marréveshjen e
fshehté té arritur nga Hysni Curri, Rexhep Mitrovica, Bedri Pejani, Halim
e Sadik Gostivari dhe Sali Vugiterni me Mustafa Krujén pér organizimin
e kongresit né Krujé. Sejfi Vllamasi shprehet se “meqenése midis dy
paléve mungonte besimi dhe singeriteti, marréveshja né fjalé u prish veté-
vetiu”.*? Sé dyti, drejtuesit ¢ “Krahut Kombétar” hyné né bisedime me

9po aty, dok. nr. 53, f. 202.

1 Lufta e popullit shqiptar pér ¢lirim kombétar 1918-1920 (pérmbledhje dokumentesh),
pérgatitur nga Muin Cami dhe Hidajete Luga (Bejtja) né bashképunim me Dhimitér
Andonin, Mediha Shuterigin dhe Zekeria Rexhén, véll. I, Akademia e Shkencave e
Shqipérisé, Drejtoria e Pérgjithshme e Arkivave, Tirané: 1976, dok. nr. 3, f. 14. Letér
e kryetarit dhe sekretarit t€ Komitetit “Mbrojtja Kombétare e Kosovés”, drejtuar
nénprefekturés sé Malésisé sé Gjakovés né Krasnige, Shkodér, 3 janar 1920; po aty,
dok. nr. 4, f. 15-16. Thirrje ¢ Komitetit “Mbrojtja Kombétare e Kosovés” drejtuar
kreréve té malésive, pér forcimin e besés sé lidhur pér mbrojtjen e atdheut, Shkodér, 6
janar 1920.

2.3, Vllamasi, Ballafagime politike né Shqipéri..., f. 173.

mbéshtetésit e Esat Pashé Toptanit, megenése té dyja palét e shihnin
“Qeveriné e Durrésit t€ shitur tek italianét”. Ahmet Zogu 1 béri t€ ditur
Mustafa Krujés se ishte ftuar nga Eshref Frashéri pér t€ marré pjesé né
nj€ kongres tjetér. Mustafa Kruja akuzonte Eshref Frashérin pér “tradhti”,
pasi né vend té bashképunimit me té, preferoi té lidhej me Esat Pashé
Toptanin.*®

Né fillim té janarit 1920, Hoxhé Kadriu deklaroi se, geveria e
Durrésit “nuk ishte e interesuar t€ merrej me zgjidhjen e c¢éshtjeve té
réndésishme té shqiptaréve. Populli ishte mérzité, prandaj kishte ardhur
koha gé t& rrézohej kjo qeveri e t& zévendésohej me njé tjetér”.* Rexhep
Mitrovica njoftoi Hoxhé Kadriun qé “Komiteti i Kosovés” duhej té
dérgonte pérfagésuesit e tij né Kongresin e Lushnjés, pasi pér arsye
familjare do té nisej pér né Vjené."™ Drejtuesit ¢ “Komitetit t& Kosovés”
ngarkuan Hysni Currin dhe Xhemal Prishtinén qé té pérfagésonin
shqiptarét e Kosovés né Kongresin e Lushnjés. Mirépo, Mustafa Kruja e
bindi Hysni Currin gé t& ndryshonte drejtim dhe té shkonte né Krujé.*®

Xhemal Prishtina kérkonte ta shtynte nisjen e tij pér né Lushnjé me
argumente té tilla, se nuk njihte programin e Kongresit té Lushnjés dhe se
nuk dihej se c¢faré do té pérfitonte Kosova nga ky kongres. Ai shprehej se
pérderisa garkullonin fjalé se geveria e Durrésit do té pengonte mbajtjen
e kétij kongresi, do té ishte mé miré té priste, derisa t& merrte vesh se
edhe delegatét e tjeré ishin nisur pér né Lushnje.*’

Hoxhé Kadriu njoftonte Xhemal Prishtinén se delegacioni i
Komitetit Mbrojtja Kombétare duhej té merrte pjesé né Kongresin e
Lushnjés pér njé séré arsyesh. Ai akuzonte geveriné e Durrésit se kishte
mbajtur njé géndrim indiferent ndaj ¢éshtjes sé Kosoveés, kur dihej se aty
jetonin mé tepér se 900 mijé bashkékombés. Qeveria e Durrésit Kishte
lejuar pa béré asnjé lloj rezistence, pushtimin nga trupat serbe té gjithé
Shqipérisé sé Veriut deri né brigjet e lumit Drin, ndonése ky territor ishte
njohur si pjesé e Shqipérisé politike. Kjo geveri nuk kishte marré asnjé

3 Letér e Mustafa Krujés pér Stavro Skéndin, Ramleh, (Egjipt), 2 néntor 1953, né Hylli
i Drités, nr. 3-4, Tirané: 1996, f. 116-119 .

 Fane Veizi, Kongresi i Lushnjes, Tirané: Mihal Duri, 1959, f. 29.

> AQSH, F. 446, V. 1920, D. 16, fl. 51-53. Letér e Rexhep Mitrovicés drejtuar Hoxhé
Kadriut, kryetar i Komitetit “Mbrojtja Kombétare ¢ Kosovés”, Durrés, 7 janar 1920.

165, Vllamasi, Ballafagime politike né Shqipéri..., f. 184.

7 Lufta e popullit shqiptar pér ¢lirim kombétar 1918-1920..., v&ll. 1, dok. nr. 10, f. 21-
22. Letér e Xhemal Prishtinés drejtuar [Hoxhé Kadriut ?], Durrés, 11 janar 1920.

masé pér shpétimin e shqiptaréve nga Plava, Gucia dhe Rugova, té cilét u
larguan nga vendi i tyre pér té shpétuar nga masakrat serbe né shkurt té
vitit 1919. Pér mé tepér, ajo i kishte |1éné ata né méshirén e fatit, né
kénetat e Bushatit dhe té Barbullushit, ku nga sémundja e malaries
vdigén rreth 300 shqiptaré. Pér arsyet e mésipérme, Hoxhé Kadriu
shprehej né favor té rrézimit té geverisé sé Durrésit.

Drejtuesi 1 “Komitetit t& Kosovés” udhézonte delegatét kosovaré qé
né emér t¢ Komitetit “Mbrojtja Kombétare e Kosovés” t’i parashtronin
Kongresit té Lushnjés kéto ¢éshtje: 1. Kongresi duhej té protestonte para
Fugive té Antantés, kundér mizorive serbe ndaj popullsisé shqiptare né
Kosové; 2. Delegacioni shqiptar né Paris té kérkonte njé Shqipéri
plotésisht té pavarur si dhe bashkimin me shtetin shqiptar té krahinave té
Kosovés, Manastirit, Camérisé dhe Ulqinit; 3. Zévendésimin e Luigj
Gurakugit dhe at Gjergj Fishtés me delegaté té tjeré, pasi ata nuk ishin
zgjedhur nga Kongresi i Durrésit mé 1918; 4. Qeveria e Durrésit té
rrézohej dhe té zévendésohej me njé kabinet tjetér té besueshém.™®

Pavarésisht udhézimeve té Hoxhé Kadriut, delegatét e Kosovés e
zvarritén pjesémarrjen e tyre né Kongresin e Lushnjés. Hysni Curri
justifikohej se vonesa e tyre ishte kushtézuar nga njoftimi gé kishte marré
nga Sotir Peci se pas vrasjes sé Abdyl Ypit, ishte pezulluar pérkohésisht
mbajtja e Kongresit té Lushnjés. Gjithashtu, ai ishte informuar se geveria
e Durrésit kishte vendosur té mos lejonte pérfagésuesit e Lezhés gé té
shkonin né Lushnjé.*

Ali Shefqgeti 1 kérkoi Hoxhé Kadriut qé€ t’1 shkruante Hysni Currit qé
té mos binte né lakun e mashtrimeve té Mustafa Krujés, por té nisej sa
mé paré pér né Lushnjé. Ai sgaronte se vonesa e delegatéve té Kosovés
dhe t& Shkodrés vinte pér shkak té intrigave t& geverisé italiane.?’ Edhe
Bedri Pejani i shkruante Hysni Currit se Kongresi i Lushnjés ishte njé
mbledhje me karakter kombétar, né té cilin merrnin pjesé delegaté nga e
gjithé Shqgipéria me pérjashtim té Krujés. B. Pejani i kérkonte Hysni

8 AQSH, F. 446, V. 1920, D. 16, fl. 13. Letér e drejtuesve té Komitetit “Mbrojtja
Kombétare e Kosovés” pér delegacionin e tij n€ Kongresin e Lushnjés, Shkodér, 18
janar 1920.

9 Lufta e popullit shqiptar pér ¢lirim kombétar 1918-1920..., v&ll. 11, dok. nr. 29, f. 42-
43. Letér e Hysni Currit pér drejtuesit t& Komitetit “Mbrojtja Kombétare ¢ Kosovés”,
Lezhé, 20 janar 1920.

2 po aty, dok. nr. 44, f. 56. Letér e Ali Shefqetit drejtuar [Hoxhé Kadriut?], Tirané, 29
janar 1920.

Currit qé grupi i pérfagésuesve té Kosovés duhej té nisej menjéheré pér
né Lushnjé. Ai e porosiste até se né kété periudhé kaq té véshtiré pér fatin
e atdheut, duhej “me i lan€ me nji ané mendimet personale ¢ me ecé
bashkarisht me krejt Shqipning”.*

Bajram Fevziu i shkruante Hoxhé Kadriut se “na ka déshpéruar sé&
tepérmi bashképunimi i Hysni Beut me Mustafa Krujén”. Madje, ai
kérkonte té informohej sa mé paré nga “Komiteti i Kosovés” se “deri ku
kishte arritur né két€ céshtje, tradhtia e té lartpc'érmendurit”.22 Né kéto
kushte, gazeta “Populli” u pérpoq t€ justifikonte para publikut géndrimin
¢ Hysni Currit me argumentin se “ai ishte nisur pér Lushnjé, por géndroi
né Krujé pér me i ba ballé ¢do rreziku gé mund té shkrepé nga Veriu ose
Jugu...”.23

Megenése “Komiteti i Kosovés™ rrezikonte t&€ mos pérfagésohej né
Kongresin Kombétar, Hoxhé Kadriu vendosi té nisej veté pér né Lushnjé
sé bashku me delegatét e Shkodrés Sabri Bej Bushati, Xhemal Bej
Bushati, Mati Logoreci dhe Ndoc Coba. Por, kéta delegaté arritén té
bashkoheshin me kongresistét, pas pérfundimit té punimeve té
Kongresit.**

Si vlerésim ndaj kontributit t€ dhéné€ nga “Komiteti 1 Kosovés”, njé
prej organizatave nacionaliste mé aktive brenda vendit, Kongresi i
Lushnjés vendosi gé Hoxhé Kadriu té zgjidhej ministér i Drejtésisé né
geveriné e Sulejman Delvinés. Me orientimin e “Komitetit t&€ Kosovés”,
popullsia e Malésisé sé Gjakovés, e cila gjendej nén pushtimin jugosllav i
shkruante qeverisé shqiptare: “Na, populli 1 Malésisé s€¢ Gjakovés, tuj e
pas€ vendin toné brenda kufinit politik t€ Shqipnis€... jemi t€ gatshém té
ngrejmé flamurin e Shqipnisé dhe me ba organizimin hapun. Prandaj, ju
lutemi té keni mirésiné té na dérgoni nji oré e ma paré nénprefektin e
Malésisé, z. Niman Feriz Gjakovén me gjithé programin e organizimit

shqiptar”.25

2 po aty, dok. nr. 57, f. 71. Letér e Bedri Pejanit, sckretar i Komitetit “Mbrojtja
Kombétare e Kosovés”, drejtuar Hysni Currit n€ Kruj€, Shkodér, 1 shkurt 1920.

22 po aty, dok. nr. 75, f. 100. Letér e Bajram Fevziut drejtuar Hoxha Kadriut, Shkodér,
14 shkurt 1920.

2z “Korrespondencé nga Tirana”, né Populli, Viti Il, nr. 53, Shkodér, 6 shkurt 1920, f. 3.

 Lufta e popullit shgiptar pér clirim kombétar 1918-1920..., véll. I1, dok. nr. 80, f. 108.
Raport i komandantit té trupave aleate né Shkodér, gjeneralit francez Bardi dé Furtu,
drejtuar eproréve té tij, Shkodér, 16 shkurt 1920.

% Po aty, dok. nr. 111, . 148. Letér e pérfagésuesve té Malésisé sé Gjakovés drejtuar
Kryeministrisé, 10 mars 1920.

Ministri i Drejtésisé Hoxhé Kadriu né bashképunim me Ahmet
Zogun, i cili mbante detyrén e ministrit té Punéve té Brendshme, hartuan
programin e veprimit, pér bashkimin e qytetit t¢ Shkodrés me geveriné e
Tiranés.?® Té& dy ministrat u takuan me anétaré t& “Komitetit t& Kosovés”
né Bushat té Shkodrés. Meqgenése, trupat franceze nuk lejonin hyrjen e
forcave té armatosura shqiptare né Shkodér, pérfagésuesit e geverisé
shqiptare hyné né Shkodér dhe u kérkuan qytetaréve té Shkodrés té
armatoseshin dhe té géndronin né gadishméri né pritje té¢ ndonjé sulmi
malazez.

Gjaté vitit 1920, mosmarréveshjet dhe rivaliteti politik ndérmjet
nacionalistéve shqiptaré mbetén t€ pranishme. Rryma “proitaliane” e
pérfagésuar nga Mustafa Kruja, Myfit Bej Libohova, e té tjeré, mbeti e
pakénaqur. T€ gjithé veprimtariné e grupit t€ “Krahut Kombétar”, kjo
rrymé e konsideronte thjesht njé “lufté pér karrige”. At Gjergj Fishta
shprehej se njé grup shqiptarésh hodhén poshté formulén “Shqipéria me
ndihmén e Italis€”, por ata nuk arritén t€ gjenin njé formulé tjetér politike
qé t’1 zinte vendin s€ parés. Ai shprehej se “t€ thuash se ne do ta
formojmé Shqipériné vetém me forcat tona, éshté né mos tjetér, njé
marrézi”.%’

Mustafa Kruja kaloi nga diskursi politik né veprime té armatosura
kundér geverisé sé Tiranés. Né prill té vitit 1920, Mustafa Kruja hyri né
bisedime me Ymer Efendiné, kryetar i njé komiteti lokal t& formuar né
krahinén e Dibrés, i cili punonte pér interesat e Esat Pashé Toptanit.
Qéllimi i bisedimeve ishte organizimi i njé aksioni té pérbashkét kundér
geverisé sé Tiranés.?® Ndérkohé, geveria shqiptare mblodhi forcat e
xhandarmérisé dhe nén komandén e Bajram Currit shpartalloi forcat
“esadiste” né Shqipérin€ e Mesme.?

Disa muaj pas mbajtjes sé Kongresit té Lushnjés, né mesin e
nacionalizmit shqiptar u shfagén shenjat e pércarjes. Krisja e unitetit
politik shqiptar nisi né€ organizatén e “Krahut Kombétar” apo “Klikés”
[kjo organizaté politike filloi t&é quhej me kété emér nga kundérshtarét
politiké - S.K.] nga ana e Aqif Pashé Elbasanit, i cili ndérhynte né

% pg aty, dok. nr. 116, f. 152. Program veprimi pér bashkimin administrativ té qytetit t&
Shkodrés me geveriné e Tiranés, [mars 1920].

2" Po aty, dok. nr. 165, f. 214. Letér e Gjergj Fishtés drejtuar Vingens Prenushit, Paris,
15 prill 1920.

% 3. Vllamasi, Ballafagime politike né Shqipéri..., f. 197.

# po aty, f. 198.

kompetencat e ministrit t& Punéve té Brendshme Ahmet Zogu. Megenése
kjo organizaté i dha mbéshtetje Ahmet Zogut, Aqif Pashé Elbasani u
largua nga “Klika”. Pércarja u thellua mé tej, me shfagjen e
mosmarréveshjeve midis Hoxhé Kadriut me Kryeministrin Sulejman
Delvina.*® Pakénagésia e tij u shtua mé shumé, kur mésoi se Sejfi
Vllamasi ishte dérguar nga geveria shqiptare pér bisedime té fshehta né
Beograd. Né kéto rrethana, né fillim té muajit maj 1920, Hoxhé Kadriu
paragiti doréhegjen e tij nga detyra.®* Hoxhé Kadriu vendosi t& ndérpriste
bashképunimin me “Krahun Kombétar”, duke kaluar n€ kampin
kundérshtar.

Njé pjesé e nacionalistéve shqgiptaré me né krye Sulejman Delvinén,
Ahmet Zogun dhe Qazim Koculin dolén né mbéshtetje té fillimit té luftés
kundér trupave italiane né Vloré.* Hoxhé Kadriu e disa té tjeré dolén
kundér, me argumentin se lufta kundér italianéve, mund t’i kushtonte
shtrenjté popullit t&€ Vlorés dhe geverisé shqiptare. Ajo mund t’i krijonte
mundési Greqisé qé té pérfitonte nga situata dhe té pushtonte
Gjirokastrén. Gjithashtu, nése Italia do té térhiqte trupat e saj nga
Shkodra, forcat jugosllave mund té pushtonin Shkodrén. Me krijimin e
njé situate té tillé, kundérshtarét politiké mund té nxisnin popullin pér té
pérmbysur gevering.*®

Edhe drejtuesit e Komitetit “Mbrojtja Kombétare e Kosovés” me né
krye Hasan Prishtinén synonin fillimin e njé kryengritjeje tjetér kundér
pushtimit jugosllav. Anétarét e delegacionit shqiptar né Paris, Luigj
Bumci dhe Mihal Turtulli, i kérkuan anétarit t€¢ Késhillit t& Nalté, Aqif
Pashés qé shqiptarét té mos pérfshiheshin né konflikt me geveriné
jugosllave, “ashtu si kérkon té bajé z. Hasan bej Prishtina, pse jugosllavét
mund té kuptohen me italianét mbi kurrizin toné, e na nuk jemi té zotét

£’ bajmé lufté gjithé botés”.>

¥ po aty, f. 188.

* Lufta e popullit shgiptar pér clirim kombétar 1918-1920..., véll. 11, dok. nr. 224 f.
266. Letér e Hoxha Kadriut ministér i Drejtésisé, drejtuar Késhillit té Larté, Tirané, 11
maj 1920.

%S, Vllamasi, Ballafagime politike né Shqipéri..., f. 220.

¥ Lufta e popullit shgiptar pér clirim kombétar 1918-1920..., véll. 11, dok. nr. 296, f.
350. Letér e Hoxha Kadriut drejtuar njé personi té paidentifikuar, 12 gershor 1920.

% Po aty, dok. nr. 140, f. 181. Pjesé nga letra e L. Bumgit dhe M. Turtullit nga Parisi,
dérguar kryetarit té Késhillit t& Larté, Aqif Pashés, Paris, 1 prill 1920.

Faik Konica dhe Sejfi Vllamasi kritikuan géndrimin e Ramiz Dibrés,
Elez Isufit, Ramiz Dacit dhe Jashar Erebarés pér fillimin né gusht 1920,
té luftés kundér trupave jugosllave né krahinén e Dibrés. Ata shpreheshin
se forcat e drejtuara nga prefekti i sapoeméruar Ramiz Dibra, sulmuan pa
asnjé lloj provokimi, postat e trupave serbe, duke u futur disa kilometra
né brendési té territorit té shtetit jugosllav. Mirépo, pas kundérsulmit té
shpejté té trupave jugosllave, forcat shqgiptare pésuan humbje. Déshtimi i
kétij aksioni, u shogérua me vrasje, djegie dhe masakra té trupave
jugosllave ndaj popullsisé civile shqiptare. Pasojat e humbjes ishin té
médha pér shqiptarét: 7 500 shtépi u dogjén, 23 mijé banoré té Dibrés
dhe krahinés sé Mbishkodrés u detyruan té largoheshin nga vatrat e tyre.
Shpenzimet e geverisé shqiptare pér té pérballuar gjendjen e krijuar
arritén né miliona franga ari.* Situata e réndé e krijuar, mund té nxiste
popullsing e pashpresé qé t’i kundérvihej qeverisé shqiptare.*®

Pérvoja e nxjerré nga kryengritja e Dibrés i detyroi drejtuesit e
geverisé shqiptare gé té kundérshtonin me forcé shkarkimin e vaporit me
armé e municione g€ u dérguan nga D’Annunzio pér fillimin e njé
kryengritjeje té re nga ana e shqiptaréve té Kosovés me né krye Hasan
Prishtinén. Qeveria shqgiptare e konsideroi kété lévizje, si veprim té
gabuar, pasi ajo mund t& vinte né rrezik fatin e Shqipérisé.*’

Né vjeshté té vitit 1920, grupimi i nacionalistéve té krahut irredentist
té Kosovés u nda né dy grupe: Grupi i paré, pérbéhej nga té rinj
intelektualé, si: Rexhep Mitrovica, Beqir VVokshi, Halim Gostivari, Bedri
Pejani, Hadush Kastrati, Ibrahim Jakova dhe Osman Tetova. Ky grupim
vendosi njé bashképunim t€ ngushté me grupin e “Klikés”. Grupi 1 dyté,
pérbéhej nga pérfagésuesit e periudhés sé Rilindjes Kombétare, si: Hasan
Prishtina, Bajram Curri, Qerim Begolli dhe Xhemal Prishtina. Grupi i
Hasan Prishtinés u bashkua me grupin “proitalian”, duke shtuar radhét e
kundérshtaréve té geverisé sé Tiranés.*®

Ky grupim i bashkuar kishte pér géllim rrézimin e qeverisé sé
Tiranés dhe vendosjen né pushtet té njé geverie tjetér italofile, e cila do té
ndihmonte pér clirimin e Kosovés nga sundimi serb. Grupi i Hasan

% AQSH, F. 35, V. 1920, Kutia 3, D. 36/4, fl. 913. Letér e Mihal Turtullit, drejtuar
Mid’hat Frashérit, Tirané, 25 néntor 1920.

% po aty, F. 14, V. 1920, Kutia 7, D. 108, fl. 1. Letér e Faik Konicés, drejtuar Fan Nolit,
Romé, 19 gusht 1920.

%S, Vllamasi, Ballafagime politike né Shqipéri..., f. 221-223.

% po aty, f. 189.

Prishtinés, Bajram Currit dhe Ferhat Dragés, té ndihmuar edhe nga disa
anétaré t€¢ “Krahut Kombétar” filluan njé Iufté té ashpér kundér Ahmet
Zogut, 1 cili ishte né at€ kohé€ “kolona vertebrale e qeveris€”. Sipas
pérfagésuesve té kétij grupi, shumica e mbéshtetésve t¢ Ahmet Zogut né
“Krahun Kombétar”, nuk interesoheshin pér ¢lirimin e Kosovés.*®

Né pranveré té vitit 1921, mosmarréveshjet né mesin e nacionalizmit
shqiptar u thelluan pér shkak té zgjedhjeve pér deputeté né prefekturén e
Drinit. Ato nuk u zhvilluan né ményré té rregullt pér shkak se ishte e
véshtiré té pércaktohej nése shumica e popullsisé sé débuar nga masakrat
e ushtrisé serbe ishte zhvendosur né pjesén pértej lumit Drin né brendési
té Shqipérisé apo vazhdonte té géndronte né veri té kétij lumi.*

Deputetét e Shkodrés u propozuan deputetéve té prefekturés sé
Drinit, formimin e njé grupi té pérbashkét, né ményré qé té pérfitonin né
maksimum, duke u béré arbitér i parlamentit. Ky mendim u hodh poshté
nga Rexhep Mitrovica, Maliq Bushati dhe Kol Thaci.** Pas njé hezitimi
té gjaté, me ftesén e Bajram Currit u zhvillua njé mbledhje né shtépiné e
tij né té cilén ai kérkoi gé té vendosej se me cilén parti do té
bashkoheshin. Drejtuesit e grupit L. Gurakugi, Gj. Fishta dhe M. Kruja
vendosén pér t’u bashkuar me “Partiné Pérparimtare” nén drejtimin e
Hoxhé Kadriut. Ndérsa, Rexhep Mitrovica e Mehdi Bushati vendosén té
béheshin pjesé e “Partisé Popullore”.*

Pas problemeve g€ shkaktoi “Kryengritja e Mirdités” dhe ndérhyrja e
trupave jugosllave né brendési té Shqipérisé gjaté vitit 1921, Mustafa
Kruja 1 propozoi Qazim Koculit dhe Avni Rustemit nga ‘“Partia
Popullore”, q€ t€ shuhej veprimtaria e partive politike t€ paktén pér 6
muaj dhe t€ formohej njé grup “demokratésh” 1 quajtur “Bashkimi 1
Shenjté” qé& t& pérjashtonte bejlerét.”® Prapa idesé sé “Bashkimit t&
Shen;jt€”, dukej se fshihej dora e geverisé italiane. Kjo 1évizje politike
synonte krijimin e njé geveri té re filoitaliane né Shqipéri. Njé pjesé e
deputetetéve té “Partisé Popullore”, t€ cilét deri né két€ moment kishin

¥ po aty, f. 205.

%0 The National Archives, London (mé tej: TNA), Foreign Office (mé tej: FO) 371/ 5726,
H. C. A. Eyres pér Earl Curzon té Kedleston, Durrés, 22 prill 1921.

'S, Vllamasi, Ballafagime politike né Shqipéri..., f. 244.

2 Po aty, f. 245.

*% Letér e Mustafa Krujés pér Stavro Skéndin, Ramleh, (Egjipt), 2 néntor 1953, né Hylli
i Drités, nr. 3-4, Tirané: 1996, f. 123-124.

géndruar jashté manovrave politike, menduan se tashmé kishte ardhur
rasti pér té vepruar.**

Si rezultat i késaj nisme, mé 9 tetor 1921 u formua njé grupi i ri
politik 1 njohur me emrin “Bashkimi 1 Shenjt€”. Formimi i tij shénoi
fillimin e shpérbérjes sé dy grupimeve politike parlamentare, grupit
“popullor” dhe t& grupit “pérparimtar”. N&é grupin e ri politik bénin pjesé
45 deputeté té dy partive kryesore politike dhe disa deputeté té pavarur, té
cilét pérfagésonin rreth tre té katértat e Parlamentit Shgiptar.*

Mg 16 tetor 1921, pas interpelancés sé kérkuar nga “Bashkimi i
Shenjté”, qeveria e Iljaz Vrionit dha dor€heqgjen. Pleqésia e pérbéré nga
Bajram Curri, Qazim Koculi, Bajram Fevziu, Avni Rustemi dhe Zija Bej
Dibra u ngarkua nga té dyja palét, pér té formuar geveriné e re. Grupimi
italofil arriti té parandalonte pérfshirjen né geveri té figurave politike mé
té pérshtatshme, pér drejtimin e vendit. Pér kété arsye, ministri Eyres
shprehej se “uné mendoj se geveria aktuale nuk do t¢ mund té mbajé
veten né pushtet pér njé kohé t& gjats”.*®

Qeveria e Pandeli Evangjelit u formua nga pérfagésues té dy partive
kryesore politike t& kohés.*” Pérvec Pandeli Evangjelit, geveria nuk pati
brenda saj, “asnjé burré t€ shquar dhe me pérvojé né administraté”.*®
Ministri britanik Eyres arrinte né pérfundimin se “kam arsye té besoj se
zévendésimi i geverisé sé lljaz Vrionit me geveriné e P. Evangjelit ishte
lévizje e filluar nga partia italofile dhe e mbéshtetur nga ministri i Italisé

né Shqipéri, pér té siguruar njé€ geveri né favor t€ politikés italiane”.*

“ TNA, FO 371/ 5732. H. C. A. Eyres pér markezin Curzon té Kedleston, Durrés, 19
tetor 1921.

** AQSH, F. 35, V. 1921, D. 36/6, fl. 1267-1270. Letér e Seit Kemal drejtuar Mid’hat
Frashérit, 20 tetor 1921; Hysen Kordha, “Ngjarjet e dhjetorit 19217, né Studime
historike, nr. 1, Akademia e Shkencave e Shqipérisé, Instituti Historisé, Tirané: 1974,
f. 43.

“® TNA, FO 371/ 5732. H. C. A. Eyres pér markezin Curzon té Kedleston, Durrés, 19
tetor 1921.

" Po aty, FO 371/ 5732. Telegram i H. C. A. Eyres pér Foreign Office, Durrés, 19 tetor
1921; “Reth doréheqjes sé Qeverisé€”, né Shqipéri’ e Re, nr. 53, Konstancé, 6 néntor
1921, f. 2.

“® TNA, FO 371/ 5732. “New Government”, né The Near East, London, October 7,
1921.

* Po aty, FO 371/ 5732. H. C. A. Eyres pér markezin Curzon t& Kedleston, Durrés, 19
tetor 1921.

Né pamje té jashtme, geveria e P. Evangjelit dukej normale, por né té
vérteté brenda saj fshihej njé krizé gé kishte lindur gé né fillimet e saj.
Formimi i kétij koalicioni politik i dha njé goditje sistemit parlamentar,
pasi géshtjet politike filluan té zgjidheshin jashté parlamentit. Ndérprerja
e punimeve t& Késhillit Kombétar deri mé 4 janar 1922%°, ishte njé akt
tjetér gé goditi themelet e parlamentit dhe té unitetit té€ brendshém politik.
Krijimi i geverisé s¢ ‘“Bashkimit t& Shenjté” u formua mbi themele té
kalbura, prandaj ajo i komplikoi punét edhe mé keq dhe ¢oi vendin né
krizén e réndé geveritare té dhjetorit té vitit 1921.>*

Hasan Prishtina dhe Bajram Curri nuk hogén doré nga synimet e tyre
politike. Ata mendonin se bashkimi i Kosovés me shtetin shqiptar do té
rriste numrin e popullsisé shgiptare me rreth njé milion banoré.>® Ata
dolén kundér politikés sé pérmbajtur e realiste té geverive shqiptare té
kohés dhe kaluan né konflikt t&¢ hapur me to, duke u béré pjesé e
réndésishme e grushteve té shtetit dhe e kryengritjeve té armatosura
antigeveritare, té cilat ishin mjaft t& rrezikshme pér stabilitetin dhe
ekzistencén e shtetit shqiptar.>®

Mé 5 dhjetor 1921, né qeveriné e drejtuar nga Kryeministri P.
Evangjeli mbeti vetém Bajram Fevziu, ministri i Punéve té Brendshme.
Kjo ndodhi pér shkak se Aqif Pashé Elbasani u kérkoi ministrave té tjeré
gé té térhigeshin nga kjo geveri. Mé 6 dhjetor, P. Evangjeli i paraqiti
Késhillit t¢ Nalté kandidaturat e tjera pér postet e ministrave, por ato nuk
u pranuan nga Késhilli i Nalté me argumentin se ata nuk gézonin besimin
e popullit.**

Pér mé tepér, Agif Pashé Elbasani nxiti njé grup té armatosur, té
pérbéré nga Mustafa Kruja, Hasan Prishtina, Ramiz Daci, Irfan Ohri dhe
Riza Dani, té cilét natén ndérmjet datés 6 dhe 7 dhjetor 1921, hyné me
forcé né hotelin “Internacional” ku rrinte kryeministri. Né rrethanat e njé

0 AQSH, F. 422, V. 1921, D. 17, fl. 61. Dekret i nénshkruar nga Agif Pashé Elbasani,
Luigj Bumg¢i dhe Abdi Bej Toptani, 4 néntor 1921.

> Letér e Mustafa Krujés pér Stavro Skéndin, Ramleh, (Egjipt), 2 néntor 1953, né Hylli
i Drités, nr. 3-4, Tirané: 1996, f. 126.

2 TNA, FO 371/ 7330. Heathcote-Smith, konsull britanik né detyré, pér markezin
Curzon té Kedleston, Durrés, 10 janar 1922.

*% Beqir Meta, “Procesi i ndértimit kombétar né vitet 1920-1930”, né 100 vjet Pavarési:
Aktet e Konferencés Shkencore Ndérkombétare, mbajtur né Tirang, mé 26-27 néntor
2012, QSA, Instituti i Historisg, Tirané: Botimet albanologjike, 2014, f. 16.

> TNA, FO 371/ 5735. Heathcote-Smith pér markezin Curzon té Kedleston, Durrés, 12
dhjetor 1921.

grushti shteti, Pandeli Evangjeli u detyrua té jepte doréhegjen dhe u
largua nga Tirana.>

Mé 8 dhjetor 1921, me kérkesén e Aqif Pashé Elbasanit, Hasan
Prishtina shpalli formimin e geverisé sé re nén drejtimin e tij.”® Diplomati
britanik Heathcote-Smith njoftonte Foreign Office se “ndryshimi i
geverisé sé Pandeli Evangjelit ishte né natyrén e njé “coup d’etat”, i
organizuar nga Késhilli i Regjencés nén drejtimin e Agqif Pashé
Elbasanit”. Ai shprehej se ngjarjet e fundit nxorén né drité dy aspekte té
réndésishme: qeveria e Hasan Prishtinés ishte “serbofobe”, pasi né
pérbérjen e saj kishte dy ministra me origjiné nga vilajeti i Shkupit.
Pérmbysja me forcé e geverisé sé Pandeli Evangjelit, dukej si njé
manovér e nxitur nga ministri italian né Shqipéri.>’

Sipas pohimeve té diplomatéve britaniké, geveria e Hasan Prishtinés
synonte t€ godiste “Klikén” me né krye Ahmet Zogun, ta shkatérronte
kété organizaté “té rrezikshme” dhe té débonte drejtuesit e saj jashté
vendit. Mé tej, ai do té merrej me organizimin e zgjedhjeve pér
Asamblené Kushtetuese, e cila do t’i jepte formé definitive ményrés sé
geverisjes sé vendit.”®

Formimi i qeverisé sé drejtuar nga Hasan Prishtina shkaktoi
shgetésim t& madh né Beograd. Drejtuesit e shtetit jugosllav shpreheshin
se marrja e pushtetit nga ana e Hasan Prishtinés dhe e Bajram Currit, do
té pérkegésonte marrédhéniet midis dy shteteve. Ata deklaronin se
Mbretéria Serbo-Kroato-Sllovene nuk do t’i njihte Italisé t€ drejtén pér té
patur njé pozité té vecanté né Shqipéri, pa siguruar gé edhe shteti
jugosllav té kishte té njéjtén pozité né Shqipéri.>

Duke paré se po tronditeshin themelet e tij politike, Ahmet Zogu u
nis nga Mirdita né drejtim té Tiranés, né krye té njé force té madhe

® Po aty, FO 371/ 5735. Telegram i Heathcote-Smith pér markezin Curzon té
Kedleston, Durrés, 12 dhjetor 1921.

° Hasan Prishtina — Pérmbledhje dokumentesh..., dok. nr. 73, f. 115-116. Urdhri i paré
i geverisé sé Hasan Prishtinés drejtuar prefekturave e nénprefekturave té Shqipérisé,
Tirané, 8 dhjetor 1921.

> TNA, FO 371/ 5735. Telegram i Heathcote-Smith pér Foreign Office, Durrés, 8
dhjetor 1921; po aty, FO 371/ 5735. Shénime té Harold Nicolson né protokollin e
Foreign Office, 13 dhjetor 1921.

% Po aty, FO 371/ 5735. Telegram i Heathcote-Smith pér Foreign Office, Durrés, 8
dhjetor 1921.

> Po aty, FO 371/ 5735. Sir A. Young pér markezin Curzon t& Kedleston, Beograd, 15
dhjetor 1921.



Materiale shkencore e kumtesa 295

ushtarake, té pérbéré nga trupa geveritare, matjané dhe mirditoré. Hasan
Prishtina i kérkoi ndihmé Bajram Currit, por ky i fundit iu pérgjigj se e
kishte té pamundur té braktiste mbrojtjen e kufijve né veri té vendit. Né
kéto kushte, Hasan Prishtina i mbetur me njé numér té vogél
mbéshtetésish, u detyrua té jepte doréheqgje nga drejtimi i geverisé mé 11
dhjetor 1921 si dhe u largua nga Tirana 24 oré para mbérritjes sé forcave
té drejtuara nga Ahmet Zogu.*

Mé 22 dhjetor 1921, parlamenti i kontrolluar nga Ahmet Zogu, i
konsideroi té parregullta zgjedhjet e zhvilluara né prefekturén e Drinit si
dhe vendosi pérjashtimin nga parlamenti té deputetéve té késaj zone,
duke i akuzuar se kishin gisht né grushtin e shtetit dhe shpalli mbajtjen e
zgjedhjeve té reja pér kété zoné.®® Anullimi i zgjedhjeve t& zonés sé
Drinit ishte njé kryevepér né aspektin e strategjisé politike té ndjekur nga
A. Zogu. Me njé goditje té vetme, ai u hogi mandatin si deputeté, té
gjithé kundérshtaréve té tij politiké.®

Parlamenti dhe Gjykata e Larté e ngritur posacérisht, akuzoi geveriné
e Pandeli Evangjelit pér mosveprim, geveriné e Qazim Koculit se kishte
vepruar né ményré té paligjshme, ndérsa geveriné e Hasan Prishtinés se
kishte ushtruar dhuné ndaj kundérshtaréve politiké. Parlamenti e
konsideroi té paligjshme geveriné e Hasan Prishtinés. Mé 24 dhjetor
1921, parlamenti eméroi Xhafer Ypin né detyrén e kryeministrit, anétar i
“Klikés” dhe njé nga mbéshtetésit kryesoré té Ahmet Zogut.®® Parlamenti
arriti né pérfundimin se né krye té veprimeve té paligjshme, géndronte
Aqif Pashé Elbasani, i cili né kundérshtim me ligjin, nuk pranoi té
nénshkruante dekretet pér emérimin e ministrave té paragitur nga
Kryeministri P. Evangjeli. Pér ngjarjet e véshtira gé kaloi vendi,
parlamenti konsideroi pérgjegjés dy anétarét e Késhillit t¢ Nalté, Aqif
Pashé Elbasanin dhe monsinjor Luigj Bumgin.®*

% po aty, FO 371/ 7330. Heathcote-Smith, konsull britanik né detyré, pér markezin
Curzon té Kedleston, Durrés, 10 janar 1922.

81 AQSH, F. 146, V. 1921, D. 2, fl. 309-310. Protesté e deputetéve t& Drinit drejtuar
Kryeministrisé, Tirané, 22 dhjetor 1921.

%2 TNA, FO 371/ 7330. C. Heathcote-Smith pér markezin Curzon té Kedleston, Durrés,
18 janar 1922.

% AQSH, F. 152, V. 1921, D. 35, fl. 1. Vendim i Késhillit t¢ Ministrave drejtuar
Ministrisé sé& Punéve té Brendshme, Tirané, 30 dhjetor 1921.

# TNA, FO 371/ 5736. Telegram i Heathcote-Smith pér Foreign Office, Durrés, 23
dhjetor 1921.

Zhvillimet politike gé ndodhén né Shqipéri gjaté viteve 1920-1921,
déshmuan se nacionalistét shqiptaré ende nuk kishin kuptuar se, nése
déshironin qé Shqipéria té geverisej mbi baza demokratike, ata duhej té
hignin doré nga rivaliteti i ashpér personal, té forconin konkurrencén e
mendimit si dhe pérpjekjet e pérbashkéta pér zhvillimin e vendit mbi
baza pagésore.®

® po aty, FO 371/ 5736. Heathcote-Smith pér markezin Curzon té Kedleston, Durrés,
12 dhjetor 1921.



